
      incuenta anos, 1948-1998, e o ANUARIO BRIGANTINO segue máis vivo que nun-
    ca, presente nas bibliotecas públicas e privadas, prestixiado polas valiosas

colaboracións. Como revista de investigación editada por un concello, non ten paralelo en
Galicia, aínda que nos últimos anos está sendo imitada dalgún xeito. Intercámbiase con
revistas científicas de todo o mundo, adicadas ás ciencias humanas, pero priorizando as de
Galicia, España e Portugal. Os seus traballos aparecen en relevantes bases de datos e pode
dicirse que o Anuario Brigantino é o mellor e máis permanente embaixador de Betanzos.

Co soporte das institucións culturais do Concello (Arquivo, Biblioteca e Museo das
Mariñas) e dirixido polo director de todas elas, D. Alfredo Erias Martínez, o Anuario
afianzouse definitivamente desde que este home o tomou nas súas mans a partir do de
1983. El deulle rigor, estructura e estética, sabendo manter aspectos do pasado ó tempo que
elevaba o conxunto á categoría de revista universitaria de facto. Porque é evidente que a
presencia universitaria, sobre todo das universidades de Santiago e A Coruña, é masiva e
permanente, de tal maneira que o Anuario Brigantino está a cubrir un valeiro existente nas
revistas deste tipo. Por outra parte non estamos diante dunha revista estrictamente localista;
o pasado de Betanzos como capital de provincia e o feito de continuar a ser capital dun
extenso partido xudicial e capital tamén da comarca natural das Mariñas, fai que o arco
xeográfico de interés se abra moito e mesmo chegue a toda Galicia cando é necesario.

Así pois, neste Betanzos ledo e esperanzado, que inicia con entusiasmo a "Feira Franca
Medieval" na que se evocan as nosas raíces, a presentación do Anuario Brigantino, 50
anos despois, lévame ó recoñecemento e ó agradecemento máis fondo a pasados e presen-
tes directores e colaboradores, e a lembrar como sempre ó seu creador, D. Francisco Vales
Villamarín, sen esquecer tampouco ó noso Delegado Municipal de Cultura, D. Francisco
Díaz Pereira que, co seu permanente entusiasmo, facilita as cousas para que Erias nos
presente sen falta cada ano un novo ANUARIO BRIGANTINO. ¡Que siga en pé moitos
números máis e todos o vexamos!

¡GRACIAS!

C

